
§ 37 naapertorlugu 2013-imi apeqqummut 170-imut akissuteqaat 

Ulloq 11. september 2013 imaattunik Naalakkersuisunut apeqquteqarputit: 

1. Eqqartuussissuserisut mlslssuinerisa aallarniutigalugu inerniliuppaat:" 
Ajornaquteqanngitsumik paasinartoq, nalunaarsuinissaq pillugu ingerlatsinermut inatsisit 
taamatullu suliat pineqartut marluk pillugit allattugaatinik takorusulluni qinnuteqaatinik 
suliaqarnissamut piffissarititaasut unioqqutinneqarsimanngitsut". Taama oqarneq ilallugu 
oqaatigisinnaavara, Pisortat ingerlatsinerat pillugu paasitinneqarsinnaatitaaneq pillugu 
Inatsisartut inatsisaanni nr. 9-mi, 13. juni 1994-imeersumi § 6 aamma § 16 unioqqutin­
neqarsimmata. Inatsisinik unioqqutitsisoqarsimaneranut allaaserisat ersarissut pigi­
neqaraluartut soormita Naalakkersuisut qinerpaat tusagassiutinut nalunaarusiorniarlutik 
oqaatigalugulu inatsisinik unioqqutitsisoqarsimanngitsoq? 
2. Naalakkersuisut siulittaasuat aammalimaluunniit Naalakkersuisuni ilaasortat allat 
tusagassiutinut nalunaarut pillugu ilisimatinneqareersimanerlutik imaluunniit pisortaqar­
timmi pisortaq nammineerluinnarluni iliuuseqarpa? 
3. Naalakkersuisut uppernarsarsinnaanerlugu eqqartuussissuserisut misissuineranni 
suliani pineqartuni marlunni kukkunerit inatsisinillu unioqqutitsinerit misissorneqarsi­
manngitsut tassunga ilanngullugu apeqqut soorlu ministerit akisussaanerat pillugu 
inatsimmi atorneqartartoq § 6 imm. 2, § 37 tunngavigalugu apeqqutit nr. 43 aamma 134 
akineqarnerannut atatillugu Naalakkersuisut eqqunngitsunik imaluunniit salloqittaallutik 
Inatsisartunut paasissutissiisimassappata. ? 
4. Naalakkersuisut eqqartuussissuserisunik suliakkiineranni suut tamarmik pissusissa­
misut ippat? Apeqqut akeqquneqarpoq AAPPI-mik imaluunniit NAAGGA-mik. 

1-mut: llisimatitsissutigineqarsinnaavoq Naalakkersuisut Siulittaasuata Naalak­
kersuisoqarfiata ulloq 25. juli 2013 eqqartuussissuserisutut suliffeqarfik Malling & Han­
sen Damm qinnuigimmagu suliat assigiinngitsut marluk misissoqqullugit. Tassunga ata­
tillugu eqqartuussissuserinermik suliffeqarfik qinnuigineqarpoq, Naalakkersuisut Siulit­
taasuanut tusagassiornermik ataqatigiissaarisumik atorfinitsitsinerup ingerlasimanera 
kiisalu soraarsitsinermik suliamik aalajangersimasumik nalileeqqullugu . Eqqartuussis­
suserinermik suliffeqarfik qinnuigineqanngilaq pissusiusinnaasut allat naliliivigeqqullugit, 
tassunga ilanngullugit tamanut saqqummiussisinnaatitaanermut inatsimmut imaluunniiit 
pisortat ingerlatsineranni suliassat suliarineqartarnerat pillugu inatsimmut pissutsit at­
tuumassuteqartut. 

Misissuinermi nalilerneqarpoq suliani aalajangersimasuni marlunni suliarinninnermut 
atatillugu kukkusoqarsimanngitsoq tamannalu Siulittaasup Naalakkersuisoqarfiani 
naalakkersuisoqarfimmi pisortap oqaaseqarfigaa tusagassiortunut nalunaarummi ulloq 
3. september 2013. 

2-mut: lIisimatitsissutigineqarsinnaavoq sulianik suliarinninneq kiisalu eqqartuussissuse­
risunik misissuineq allaffissornikkut Siulittaasup Naalakkersuisoqarfiani isumagineqar­
nikuummata. 

Apeqqut 3-mut: Apeqqutip 1-ip akissutaanut innersuussisoqarpoq. 

Apeqqut 4-mut: Soorlu 2013-imi § 37 naapertorlugu nr. 161-imut akissuteqaatikkut 
takuneqarsinnaasutut inatsisilerinermi pisortaasimasup atorfinitsinneqarnerata naIaani 
ukiui eqqunngitsumik saqqummiunneqarsimapput. 

Inussiarnersumik inuulluaqqusillunga 
Med venlig hilsen 

a~f'- ~~ 
Aleqa Hammond 

